
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২৪
১৫১৩ সাল।



বোধ হইল যেন আমার দেহ হইতে একটা বোঝা নামিয়া গেল। আমি জিজ্ঞাসা করিলাম:—

 “কি? সকল কাগজপত্র আছে তো?”

 “হাঁ”।

 “কি রকমে দেখিতে পাইলে?”

 “একটা দলিলের প্রয়োজন হওয়ায় সেফ্টা খুলি। দেখি উপরেই এই দুইখানা রহিয়াছে।”

 এই বলিয়া তিনি জাহাজের নক্সা ও সুবর্ণ প্রস্তুতের বিবরণ আমায় দেখাইলেন।

 “ঈশ্বরকে ধন্যবাদ যে ইহা পাওয়া গিয়াছে। এখন আর চুরির কথা প্রকাশ করিবার আবশ্যক নাই। যাহা হউক, আমার বিশ্বাস ষে কোন চোর ইহার নকল রাখিয়াছে। সে যে অতি চতুর তাহা বুঝা যাইতেছে।”

 আর দুই একটা কথাবার্ত্তার পর বন্ধুবর চলিয়া গেলেন। সেইদিন আমাদের সাপ্তাহিক সভার এক অধিবেশন হয়। যথাসময়ে উপস্থিত হইলে পর, বন্ধুবর আমায় বলিলেন:—

 “এই, আর এক বিপদ উপস্থিত। এই টেলিগ্রাম পাঠ কর।”

 দেখি হাসানজী কোম্পানী লিখিয়াছে যে তাহারা কোন বিশ্বস্ত ব্যক্তির নিকট শুনিয়াছে যে আমাদের উদ্দেশ্য ভাল নয়। আবশ্যক হয় কোন আদালতে তাহাদের অভিযোগ প্রমাণ করিতে প্রস্তুত আছে। এই জন্য সমস্ত টাকা অগ্রিম না পাইলে, তাহারা ডেলিভারি দিবে না এবং আপাততঃ সকল কার্য্য স্থগিত রহিয়াছে।

 আমি বলিলাম:—“এ কলঙ্ক কে দিল তাহা এক্ষণই জানা উচিত। এক্ষণেই টেলিগ্রাফ্ করিতেছি।”

 অর্দ্ধঘণ্টা মধ্যে উত্তর আসিল যে তাহারা আমাদের আপনার লোকের

	        এই পাতাটি অন্য কোনো ভাষায় উপলব্ধ নয়।

	    
	
	



				 এই পাতা শেষ সম্পাদিত হয়েছে ১৫:৪৭টার সময়, ১২ এপ্রিল ২০২৩ তারিখে।

